
O vaega mai le Aoaoga a le Tupu Follett

Sa aoao mai le Perofeta o losefa Samita (1805-44):

“Afai e le sili atu se mea e iloa e le tagata nai
lo le ‘ai, inu ma le moe, ma e na te le
malamalama i se fuafuaga e tasi a le Atua, o
le mea lava lea e tasi e malamalama i ai
manu. E ‘ai, inu, moe le manu, ma na te le
iloa se mea sili atu e uiga i le Atua; ae peitai
na te iloa mea foi ia tatou te iloa, sei vagana ai ua mafai ona
tatou malamalama e ala i musumusuga a le Atua Silisili Ese.
Afai e le malamalama tagata i uiga o le Atua, latou te le
malamalama ia i latou lava. . . .

/

"0 lo'u faamoemoega muamua o le iloa o uiga o le Atua moni
ma le poto e toatasi, ma le ituaiga o Tagataeiaiola. . ..

“O le Atua lava la na avea o ia e pei o i tatou nei, ma o se
tamalii faaeaina, ma o loo nofotupu o ia i le lagi! O le mea
lilo sili lea. Afai e tatalaina le veli i le aso, ma faailoa mai e
le Atua la lava, o le Atua silisili o le o loo taofia le lalolagi i

lona taamilosaga, ma o le o loo faatumauina lalolagi uma
ma mea uma e ala i Lona mana,—ou te faapea atu, afai e
mafai ona e vaaiia te la i le aso, o le a e vaai ia te la e foliga

i se tagata—e pei 0 oe lava i le tino, foliga, ma le fausaga o
se tagata lava; aua na fausia Atamu i lena lava fausaga, faa-
tusa, ma foliga o le Atua, ma sa maua mai ai faatonuga, ma
savavali ma talanoa ma fesootai ma la, e pei lava ona talanoa
ma fesootai le tasi tagata i le isi” (Aoaoga a Peresitene o le
Ekalesia: losefa Samita [2007], 40).

“Q iinei, o loo i ai, le ola faavavau—ia iloa ai le Atua moni ma
le tasi e atamai; ma e tatau ona e aoao le ala e avea ai ma atua
outou lava ia, ma avea ma tupu ma faitaulaga i le Atua, . . . i
le sau mai le tamai vaega i le vaega tele; mai le alofa tunoa i le
isi alofa tunoa, mai le faaeaga i lea faaeaga, seia 0o ina maua
le toetu o e ua maliliu, ma mafai ai ona nonofo i le mu tele e
faavavau, ma nofo i le mamalu, e pei o i latou o nonofo i le
nofoalii i le mana faavavau” (Aoaoga: losefa Samita, 221).

